ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՑԻԱԿԱՆ ՕՐԵՆՍԳՐՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ», ««ՊԵՏԱԿԱՆ ԿԵՆՍԱԹՈՇԱԿՆԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ»,  ««ՊԵՏԱԿԱՆ ՆՊԱՍՏՆԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՆԵՐԻ ՆԱԽԱԳԾԵՐԻ ԿԱՊԱԿՑՈՒԹՅԱՄԲ ՇԱՀԱԳՐԳԻՌ ՆԱԽԱՐԱՐՈՒԹՅՈՒՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ
	  Հ/հ
	Առաջարկության հեղինակը, գրության ամսաթիվը և համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1.
	ՀՀ ֆինանսների նախարարություն
23.08.2017թ. 

01/9-1/15310-17
	«Հայաստանի Հանրապետության քաղաքացիական օրենսգրքում լրացումներ կատարելու մասին», «Պետական կենսաթոշակների մասին» Հայաստանի Հանրապետության օրենքում փոփոխություն կատարելու մասին» և «Պետական նպաստների մասին» Հայաստանի Հանրապետության օրենքում լրացում և փոփոխություններ կատարելու մասին» ՀՀ օրենքների նախագծերի վերաբերյալ առաջարկություններ չունի:
	Ընդունվել է ի գիտություն:
	

	2
	Հայաստանի բանկերի միություն

24.08.2017թ. 

թիվ ՀԲՄ-2017-038
	«Հայաստանի Հանրապետության քաղաքացիական օրենսգրքում լրացումներ կատարելու մասին» ՀՀ օրենքի նախագծի այսուհետ` Նախագիծ վերաբերյալ Հայաստանի բանկերի միություն և ՀՀ առևտրային բանկերի առաջարկությունները`
	
	

	 
	
	1. Նախագծի 1֊ին հոդվածի 2֊րդ կետով լրացված 928.8֊րդ հոդվածի 3֊րդ և 4-րդ կետերը շարադրել հետևյալ խմբագրությամբ՝

«3. Անձը միանվագ դրամական վճարների հաշվի տիրոջ իրավունքներ է ձեռք բերում բանկին այդ իրավունքների վրա հիմնված հաշվին առկա գումարը միանվագ ստանալու պահանջ ներկայացնելու պահից։ Եթե միանվագ դրամական վճարների հաշվին գումարը մուտքագրվելու ամսվան հաջորդող 12 ամիսների ընթացքում անձը չի ներկայացնում առկա գումարի միանվագ ստացման պահանջ, ապա հաշվին առկա միջոցները վերադարձվում են Հայաստանի Հանրապետության պետական բյուջե։

4. Միանվագ դրամական վճարների հաշվին փոխանցված (առկա) միջոցները Հայաստանի Հանրապետության օրենքի հիման վրա միանվագ դրամական վճարների հաշվի պայմանագրով նախատեսված դեպքերում և կարգով կարող են վճարվել այլ անձի կամ Հայաստանի Հանրապետության կառավարության լիազորած պետական մարմնի պահանջով (սխալ վճարների դեպքում) վերադարձվում են Հայաստանի Հանրապետության պետական բյուջե։»։
	Առաջարկությունն ընդունվել է մասնակիորեն:


	Նախագծի 1-ին հոդվածի 2-րդ կետով լրացված 928.8-րդ հոդվածի 3-րդ մասի խմբագրությունը համապատասխանեցվել է ՀՀ քաղաքացիական օրենսգրքի 910-րդ և 922-րդ հոդվածների դրույթներին ձևակերպումներին)։
Միաժամանակ, հարկ է նկատի ունենալ, որ առաջարկվող ձևակերպման դեպքում կստացվի, որ անձը կարող է կատարել միայն գումարը միանվագ ստանալու կարգադրություն, այնինչ որևէ կերպ սահմանափակված չէ, օրինակ, հաշվից փոխանցումներ կատարելու հնարավորությունը։

Հարկ է նաև նկատի ունենալ, որ   928.8-րդ հոդվածի 4-րդ մասի կապակցությամբ ներկայացված առաջարկությունները չեն համապատասխանում ՀՀ գործող օրենսդրության դրույթներին և կարող են խնդիրներ առաջացնել իրավակիրառական պրակտիկայում։

	
	
	2. Նախագծի 1-ին հոդվածի 2-րդ կետով լրացված 928.9-րդ հոդվածի 1-ին կետի վերջին պարբերությունը շարադրել հետևյալ խմբագրությամբ` 

 «Սոցիալական ապահովության հաշվին գումար մուտք լինելուց հետո անձը այդ հաշվի տիրոջ իրավունքներ ձեռք է բերում բանկին այդ իրավունքների վրա հիմնված առաջին իսկ պահանջ ներկայացնելու կամ այդ  իրավունքներից օգտվելու իր մտադրության վերաբերյալ որևէ այլ եղանակով բանկին տեղեկացնելու պահից:»:


	Առաջարկությունը չի ընդունվել` հաշվի առնելով սոցիալական ապահովության հաշվի միջոցով գումարների վճարման՝ ՀՀ օրենսդրությամբ սահմանված պայմաններն ու կարգը, ինչպես նաև վճարումների պարբերական բնույթը։

Մասնավորապես, համաձայն «Պետական կենսաթոշակների մասին» ՀՀ օրենքի՝  բանկային հաշվին փոխանցված գումարը համարվում է վճարված։ Ըստ այդմ, այն արդեն իսկ վերածվում է սեփականության իրավունքի օբյեկտի՝ անկախ այդ իրավունքների վրա հիմնված պահանջը ներկայացնելու կամ այդ  իրավունքներից օգտվելու իր մտադրության վերաբերյալ որևէ այլ եղանակով բանկին տեղեկացնելու հանգամանքից։

Նույն մոտեցումն է ընկած նաև պարբերական բնույթ կրող այլ վճարումների հիմքում։
	

	
	
	3. Նախագծի 1-ին հոդվածի 2-րդ կետով լրացված 928.9-րդ հոդվածի 3-րդ  կետը   շարադրել հետևյալ խմբագրությամբ` 
«3. Սոցիալական ապահովության հաշվին փոխանցված (առկա) միջոցները Հայաստանի Հանրապետության օրենքի հիման վրա սոցիալական ապահովության հաշվի պայմանագրով նախատեսված դեպքերում Հայաստանի Հանրապետության կառավարության լիազորած պետական մարմնի պահանջով  (սխալ վճարների դեպքում)    վերադարձվում են Հայաստանի Հանրապետության պետական բյուջե։»:
	Առաջարկությունը չի ընդունվել:

Նախագծով առաջարկվող խմբագրությունը համապատասխանում է ՀՀ օրենսդրությանը և բխում է օրենդրությամբ սահմանված իրավակարգավորումներից:
	

	
	
	4. Նախագծի 1-ին հոդվածի 2-րդ կետով լրացված 928.9-րդ հոդվածի 4-րդ և 5-րդ  կետերը  միասին շարադրել հետևյալ խմբագրությամբ` 
 «4. Սույն հոդվածի իմաստով հաշվի տիրոջ Հայաստանի Հանրապետությունում լինելը հավաստվում է անձամբ բանկ ներկայանալու  միջոցով` սոցիալական ապահովության հաշիվի պայմանագրով  սահմանված կարգով: Սոցիալական ապահովության հաշվին առաջին վճարը մուտքագրելու պահից հաշված հաշվի տերը տարին մեկ անգամ պետք է հավաստվի բանկի կողմից, հակառակ դեպքում բանկը այդ մասին սոցիալական ապահովության հաշվի պայմանագրով սահմանված կարգով և ժամկետում պետք է տեղեկացնի Հայաստանի Հանրապետության կառավարության լիազորած պետական մարմնին։
	Առաջարկությունը չի ընդունվել:

Նախագծով առաջարկվող խմբագրությունը համապատասխանում է ՀՀ օրենդրության պահանջներին և բխում է գործող իրավակարգավորումներից։

Միաժամանակ, մեր կողմից առաջարկվող խմբագրությամբ սահմանված՝ բանկ ներկայանալու ժամկետները ավելի են համապատասխանում իրավական որոշակիության սկզբունքին։


	

	
	
	5. Նախագծի 1-ին հոդվածի 2-րդ կետով լրացված 928.9-րդ հոդվածի 6-րդ  կետը  վերանվանել 5-րդ կետ:
	Առաջարկությունը չի ընդունվել՝ հաշվի առնելով հոդվածի մասերի համարակալումը փոխելու անհրաժեշտության բացակայությունը (տես նախորդ կետը)։
	

	
	
	«Պետական կենսաթոշակների մասին» Հայաստանի Հանրապետության օրենքում փոփոխություն կատարելու մասին» և «Պետական նպաստների մասին» Հայաստանի Հանրապետության օրենքում լրացում և փոփոխություններ կատարելու մասին» ՀՀ օրենքների նախագծերի վերաբերյալ առաջարկություններ և դիտողություններ չունեն:
	Ընդունվել է ի գիտություն:
	

	4.
	ՀՀ կենտրոնական բանկ 08.09.2017թ.

թիվ 15.1-07/0483-17


	«Հայաստանի Հանրապետության քաղաքացիական օրենսգրքում լրացումներ կատարելու մասին» ՀՀ օրենքի նախագծի այսուհետ նաև Նախագիծ, ինչպես նաև  ««Պետական կենսաթոշակների մասին» Հայաստանի Հանրապետության օրենքում փոփոխություն կատարելու մասին», ««Պետական նպաստների մասին» ՀՀ օրենքում լրացում և փոփոխություններ կատարելու մասին» ՀՀ օրենքների նախագծերի վերաբերյալ հայտնում ենք հետևյալը.
	
	

	
	
	Համաձայն «Պետական նպաստների մասին» ՀՀ օրենքի 3-րդ հոդվածի 1-ին մասի` պետական նպաստը պետական բյուջեի միջոցներից պարբերաբար կամ միանվագ տրամադրվող դրամական օգնություն է:

Հաշվի առնելով վերոգրյալը առաջարկում ենք Նախագծում «միանվագ դրամական վճարներ» բառերը փոխարինել «միանվագ դրամական օգնություն» բառերով:
	Առաջարկությունը չի ընդունվել։

Հարկ է նկատի ունենալ, որ «Դրամական օգնություն» արտահայտությունը բնութագրում է վճարի նպատակ, իսկ «միանվագ դրամական վճարներ» արտահայտությունն ավելի ընդհանրական է և ներառում է բոլոր վճարները՝ անկախ անվանումից և նպատակից։

Իսկ սոցիալական պաշտպանության (ապահովության) ծրագրերով կարող են նախատեսվել այլ (այլ նպատակով տրվող կամ այլ անվամբ) դրամական վճարներ, օրինակ` փոխհատուցման գումարները։ 
	

	
	
	Նախագծի 1-ին հոդվածի 2-րդ կետով լրացվող 928.8 հոդվածում առաջարկում ենք հանել «դրամական այլ վճարների» բառերը, քանի որ հստակ չէ թե դրանք ինչ վճարներ են: Բացի այդ, «Պետական նպաստների մասին» ՀՀ օրենքը չի կարգավորում թե որոնք են այդ գումարները: «Պետական նպաստների մասին» ՀՀ օրենքը հստակ սահմանում է նպաստների տեսակները և դրանց տրամադրման ձևը:
	
	

	
	
	Նախագծով լրացվող 928.8 հոդվածի 2-րդ և 928.9  հոդվածի 2-րդ մասերը առաջարկում ենք հստակեցնել, քանի որ պարզ չէ թե միանվագ դրամական վճարների և սոցիալական ապահովության հաշվի պայմանագրերի օրինակելի ձևերը  վերաբերվում են ՀՀ Կառավարության կողմից լիազորված պետական կառավարման մարմնի և բանկի միջև կնքված, թե բանկի և հաճախորդի միջև կնքված պայմանագրերի օրինակելի ձևերին: 
	Առաջարկությունը չի ընդունվել։

Նախագծով լրացվող 928.8-րդ հոդվածի 1֊ին և 928.9-րդ հոդվածի 1-ին մասերում հստակ նշված է, որ միանվագ դրամական վճարների և սոցիալական ապահովության հաշվի պայմանագիր է համարվում «....Հայաստանի Հանրապետության կառավարության լիազորած պետական մարմնի և բանկի միջև կնքված այն պայմանագիրը....»։
	

	
	
	Նախագծով լրացվողի 928.8 հոդվածի 3-րդ մասում նշված է, որ անձը 12 ամիսների ընթացքում չի ներկայանում և կարգադրություն չի անում, ապա հաշվի առկա միջոցները վերադարձվում են ՀՀ պետական բյուջե: Հաշվի առնելով այն հանգամանքը, որ կարգավորված չէ վերադարձման եղանակը, ժամկետները և այլն, ուստի առաջարկում ենք կարգավորել: Նույն կարգավորումը առաջարկում ենք տալ նաև նույն հոդվածի 4-րդ մասում:
	Առաջարկությունն ընդունվել է։


	Նախագծով լրացվող 928.8-րդ հոդվածի 3֊րդ և 4-րդ մասերում հստակեցվել է, որ հաշվին առկա միջոցները վերադարձվում են ՀՀ պետական բյուջե միանվագ դրամական վճարների հաշվի պայմանագրով նախատեսված կարգով։

	
	
	Նախագծով լրացվողի 928.8 հոդվածի 4-րդ մասում առաջարկում ենք լրացնել նախադասություն առ այն, որ «Բանկը պատասխանատվություն չի կրում սխալ վճարված գումարների համար:», քանի որ բանկերը այստեղ հանդես են գալիս որպես կատարող և ռիսկը շատ մեծ է, որ կլինեն սխալ փոխանցումներ:
	Առաջարկությունն ընդունվել է։ 


	Նախագծով լրացվող 928.8-րդ հոդվածի 4-րդ մասով սահմանվել է, որ Բանկը պատասխանատվություն չի կրում միանվագ դրամական վճարների հաշվին մուտքագրված` Հայաստանի Հանրապետության օրենսդրության խախտմամբ (սխալ) վճարված այն գումարների համար, որոնք հաճախորդի կարգադրության հիման վրա հաշվից դուրս են գրվել մինչև Հայաստանի Հանրապետության պետական բյուջե վերադարձնելու վերաբերյալ պահանջը ներկայացնելը։

	
	
	Նախագծով լրացվողի 928.9 հոդվածի 1-ին մասում նույնպես առաջարկում ենք հանել «և դրամական այլ վճարներ» բառերը:
	Առաջարկությունը չի ընդունվել։

Սոցիալական պաշտպանության (ապահովության) ծրագրերով նախատեսված՝ պարբերական բնույթ կրող բոլոր վճարները բազմազան են (օրինակ՝ պարգևավճար, պատվովճար և այլն)։ Ըստ այդմ, անվանումները օրենգիրք ներառելը նպատակահարմար չէ, հաշվի առնելով այն հանգամանքը, որ դրանց շրջանակը անընդհատ կարող է փոխվել։

Ըստ այդմ, օգտագործվում է ընդհանրական անվանում՝ միանվագ վճարների ամբողջ շրջանակը ծածկելու համար։
	

	
	
	Նախագծով լրացվողի 928.9 հոդվածի 3-րդ մասում առաջարկում ենք նույնպես կարգավորել վերադարձման մեխանիզմները և ժամկետները, ինչպես նաև լրացնել հետևյալ նախադասությամբ` 

«Բանկը պատասխանատվություն չի կրում սխալ վճարված գումարների համար:»:
	Առաջարկությունն ընդունվել է։ 


	Նախագծով լրացվող 928.9-րդ հոդվածի 3֊րդ մասում հստակեցվել է, որ հաշվին առկա միջոցները վերադարձվում են ՀՀ պետական բյուջե Հայաստանի Հանրապետության օրենքի հիման վրա սոցիալական ապահովության հաշվի պայմանագրով նախատեսված կարգով։

Միաժամանակ, սահմանվել է, որ Բանկը պատասխանատվություն չի կրում սոցիալական ապահովության հաշվին մուտքագրված` Հայաստանի Հանրապետության օրենսդրության խախտմամբ (սխալ) վճարված այն գումարների համար, որոնք հաճախորդի կարգադրության հիման վրա հաշվից դուրս են գրվել մինչև Հայաստանի Հանրապետության պետական բյուջե վերադարձնելու վերաբերյալ պահանջը ներկայացնելը:

	
	
	««Պետական նպաստների մասին» ՀՀ օրենքում լրացում և փոփոխություններ կատարելու մասին» ՀՀ օրենքի նախագծի 1-ին հոդվածով լրացվող մասում առաջարկում ենք նույնպես կարգավորել նպաստների գումարները ՀՀ պետական բյուջե վերադարձնելու կարգը և ժամկետները: 
	Առաջարկությունն ընդունվել է։ 


	Նախագծի 1-ին հոդվածով լրացվող մասում սահմանվել է, որ նպաստի գումարները ՀՀ պետական բյուջե են վերադարձվում  ՀՀ քաղաքացիական օրենսգրքի 928.8-րդ հոդվածի 4-րդ մասով սահմանված կարգով (ժամկետում)։


ՆԱԽԱՐԱՐ 
